
Batukabhairava StavarajaH

બટુકભૈરવસ્તવરાજઃ

ઉક્તં ચ રુદ્રયામલે ।
આચમ્ય પ્રાણાનાયમ્ય ।
મેરુપૃષ્ઠે સુખાસીનં દેવદેવ ત્રિલોચનમ્ ।
શઙ્કરં પરિપપ્રચ્છ પાર્વતી પરમેશ્વરમ્॥ ૧॥
શ્રીપાર્વત્યુવાચ ।
ભગવન્સર્વધર્મજ્ઞ સર્વશાસ્ત્રાગમાદિષુ ।
આપદુદ્ધારકં મન્ત્રં સર્વસિદ્ધિપ્રદં નૃણામ્॥ ૨॥
સર્વેષાં ચૈવ ભૂતાનાં હિતાર્થ વાઞ્છિતં મયા ।
વિશેષતસ્તુ રાજ્ઞાં વૈ શાન્તિપુષ્ટિપ્રદાયકમ્॥ ૩॥
પ્રસાધનમિતિ વા પાઠઃ ।
અઙ્ગન્યાસકરન્યાસદેહન્યાસસમન્વિતમ્  ।
વક્તુમર્હસિ દેવેશ મમ હર્ષવિવર્દ્ધનમ્॥ ૪॥
ઈશ્વર ઉવાચ ।
શ્રૃણુ દેવિ મહામન્ત્રમાપદુદ્ધરહેતુકમ્ ।
સર્વદુઃખપ્રશમનં સર્વશત્રુવિનાશનમ્॥ ૫॥
અપસ્મારાદિરોગાણાં જ્વરાદીનાં વિશેષતઃ ।
નાશનં સ્મૃતિમાત્રેણ મન્ત્રરાજમિમં પ્રિયે॥ ૬॥
ગ્રહરાજભયાનાં ચ નાશનં સુખવર્દ્ધનમ્ ।
સ્નેહાદ્વક્ષ્યામિ તે મન્ત્રં સર્વસારમિમં પ્રિયે॥ ૭॥
સર્વકામાર્થદં મન્ત્રં રાજભોગપ્રદં નૃણામ્ ।
આપદુદ્ધારમન્ત્રસ્ય મૂલવિદ્યાં શ‍ૃણુ પ્રિયે॥ ૮॥
યસ્ય સંસ્મરણાદેવ ભૂતાનાં નાશનં વરમ્ ।
પ્રણવં પૂર્વમુદ્ધૃત્ય દેવીપ્રણવમુદ્ધરેત્॥ ૯॥

બટુકાયેતિ વૈ પશ્ચાદાપદુદ્ધારણાય ચ ।
કુરુ દ્વયં તતઃ પશ્ચાદ્બટુકાય પુનર્વદેત્॥ ૧૦॥
દેવીપ્રણવમુદ્ધૃત્ય મન્ત્રોદ્ધારમિમ પ્રિયે ।
એકવિંશતિવર્ણાસ્તુ   મન્ત્રે સત્યં પ્રકાશિતઃ॥ ૧૧॥
યન્ત્રોદ્ધારમિમં દેવિ ત્રૈલોક્યે ચાતિદુર્લભમ્ ।
તદ્યન્ત્રં ચ પ્રવક્ષ્યામિ યન્ત્રે દેવં ચ પૂજયેત્॥ ૧૨॥
ત્રિકોણં શ્ચ તથા દત્ત્વા ષટ્કોણં ચ તતો ન્યસેત્ ।
તતશ્ચ વલયે કુર્યાચ્ચતુષ્કોણ તતશ્ચરેત્॥ ૧૩॥
મન્ત્રં દલં સમારભ્ય મન્ત્રાક્ષરાણિ પૂરયેત્ ।
ઉપરિ તાનિ સવ્યેન સર્વાણિ પૂરયેત્ ક્રમાત્॥ ૧૪॥
ઉર્વરિતદલે તત્ર લક્ષ્મીબીજં ન્યસેત્સદા ।
દિક્પાલાશ્ચસમારોપ્યકોણેઽષ્ટભૈર્વાન્ લિખેત્॥ ૧૫॥
એવં યન્ત્રં ચ સમ્પૂજ્ય સ્વસ્થો ભૂત્વા જપેન્નરઃ ।
મન્ત્રાક્ષરાણાં સઙ્ખ્યાકૈસ્તન્તુભિર્બ્રહ્મસૂત્રજૈઃ ।
વર્ત્તિ  દત્ત્વા ઘૃતેનૈવ દીપં તત્ર પ્રદાપયેત્॥ ૧૬॥
દીપ દાનમન્ત્રો યથા ।
ૐ હ્રીં   શ્રીં  ક્લીં  હ્રીં   શ્રીં  બં સર્વજ્ઞાય મહાબલપરાક્રમાય બટુકાય
ઇમં દીપં ગૃહાણ સર્વકાર્યાર્થસાધકાય દુષ્ટાન્નાશય દુષ્ટાન્નાશય
ત્રાસય ત્રાસય સર્વતો મમ રક્ષાં કુરુ કુરુ ફટ્ સ્વાહા॥ ૧૭॥
ત્રિરાચમ્ય ચ મન્ત્રૈશ્ચ હસ્તં પ્રક્ષાલ્ય વૈ તદા ।
હસ્તે જલં તતો ગૃહ્ય વિનિયોગં પઠેદ્દ્વયમ્ ॥ ૧૮॥
અપ્રકાશ્યમિમં મન્ત્રં સર્વશક્તિસમન્વિતમ્ ।
સ્મરણાદેવ મન્ત્રસ્ય ભૂતપ્રેતપિશાચકાઃ॥ ૧૯॥
વિદ્રવન્ત્યતિમીતા વૈ કાલરુદ્રાદિવ પ્રજાઃ ।
પઠેદ્વા પાઠયેદ્વાપિ પૂજયેદ્વાપિ પુસ્તકમ્॥ ૨૦॥
નાગ્નિચોરભયં તત્ર ગ્રહરાજભયં તથા ।
ન ચ મારીભયં ક્વાપિ સર્વત્ર સુખ ભાગ્ભવેત્॥ ૨૧॥

આયુરારોગ્યમૈશ્વર્યં પુત્રપૌત્રાદિસમ્પદઃ ।
ભવન્તિ સતતં તસ્ય પુસ્તકસ્યાપિ પૂજનાત્॥ ૨૨॥
પાર્વત્યુવાચ ।
ય એષ ભૈરવો નામ આપદુદ્ધારકો મતઃ ।
ત્વયા ચ કથિતો દેવ ભૈરવઃ કલ્પ ઉત્તમઃ॥ ૨૩॥
તસ્ય નામસહસ્રાણિ પ્રયુતાન્યર્બુદાનિ ચ ।
સારસુદ્ધૃત્ય તેષાં વૈ નામાષ્ટશતકં વદ॥ ૨૪॥
યાનિ સઙ્કીર્તયન્મર્ત્યઃ સર્વદુઃખવિવર્જિતઃ   ।
સર્વાન્કામાનવાપ્નોતિ સાધકઃ સિદ્ધિમેવ ચ॥ ૨૫॥
ઈશ્વર ઉવાચ ।
શ‍ૃણુ દેવિ પ્રવક્ષ્યામિ ભૈરવસ્ય મહાત્મનઃ ।
આપદુદ્ધારણસ્યેહ નામાષ્ટશતમુત્તમમ્॥ ૨૬॥
સર્વપાપહરં પુણ્યં સર્વાપદ્વિનિવારણમ્ ।
સર્વકામાર્થદં દેવિ સાધકાનાં સુખાવહમ્॥ ૨૭॥
સર્વમઙ્ગલમાઙ્ગલ્યં   સર્વોપદ્રવનાશનમ્ ।
આયુષ્કરં પુષ્ટિકરં શ્રીકરં ચ યશસ્કરમ્॥ ૨૮॥
નામાષ્ટશતકસ્યાસ્ય છન્દોઽનુષ્ટુપ્ પ્રકીર્તિતમ્   ।
બૃહદારણ્યકો નામ ઋષિર્દેવોઽથ ભૈરવઃ॥ ૨૯॥
અષ્ટબાહુત્રિનયનં  બીજશક્તી સમીરિતે ।
ૐ કીલકં શેષમિષ્ટસિદ્ધૌ તુ વિનિયોજયેત્॥ ૩૦॥
સર્વકામાર્થસિદ્ધ્યર્થં વિનિયોગઃ પ્રકીર્તિતઃ   ।
આદૌ કૃત્વા  પડઙ્ગં  ચ હ્રાં  વાં બીજાદિનિર્મિતિમ્  ॥ ૩૧॥
અઙ્ગુષ્ઠાદિકરાન્તં  ચ યથોક્ત હૃદયાદિકમ્ ।
ન્યાસં કુર્યાચ્ચ વિધિવદ્ભક્ત્યા ભૈરવતુષ્ટયે॥ ૩૨॥
સદ્યોજાતાદિભિર્મન્ત્રૈઃ કનિષ્ઠિકાદિપૂર્વકમ્ ।
દેહાઙ્ગન્યાસકં  ચૈવ પૂર્વ કુર્યાચ્ચ સાધકઃ॥ ૩૩॥
યથાકામનયા ધ્યાત્વા ધ્યાનં ચ ત્રિવિધં યતઃ ।
આદ્યન્તે સ્તોત્રપાઠસ્ય મૂલમન્ત્રં જપેન્નરઃ॥ ૩૪॥

અષ્ટોત્તરશતં ધીમાન્યથાસઙ્ખ્યમથાપિ વા ।
જપાન્તેઽપ્યુત્તરન્યાસાઃ કર્તવ્યા જપસિદ્ધયે॥ ૩૫॥
એવં ન્યાસવિધિં  દેવિ ભૈરવસ્ય મહાત્મનઃ ।
નામાષ્ટશતકં પશ્ચાજ્જપેદાપન્નિવારકમ્॥ ૩૬॥
સ્થાનેષુ યેષુ નામાનિ શ‍ૃણુ મત્પ્રાણવલ્લભે ।
અથ દેહન્યાસનામાનિ ।
ભૈરવં મૂર્ધ્નિ  વિન્યસ્ય લલાટે ભીમદર્શનમ્॥ ૩૭॥
અક્ષ્ણોર્ભૂતાશ્રયં ન્યસ્ય કર્ણયોર્ભૂતનાયકમ્ ।
નાસિકાયાં ત્રિશૂલં ચ જિહ્વાયાં રક્તપં ન્યસેત્॥ ૩૮॥
કણ્ઠમધ્યે નાગહારં નાગહારોપવીતકમ્ ।
ક્ષેત્રજ્ઞં કરયોર્મધ્યે ક્ષેત્રપાલં હૃદિ ન્યસેત્॥ ૩૯॥
ક્ષેત્રદં નાભિદેશે તુ કટ્યાં સર્વાઘનાશનમ્ ।
ત્રિનેત્રમૂવર્વિન્યસ્ય   જઙ્ઘયો  રક્તપાયિનમ્॥ ૪૦॥
પાદયોર્દેવદેવેશં સર્વાઙ્ગે  બટુકં ન્યસેત્ ।
એવં ન્યાસવિધિં  કૃત્વા  સ સાક્ષાદ્ભૈરવો ભવેત્॥ ૪૧॥
અથાતઃ સમ્પ્રવક્ષ્યામિ અઙ્ગુલી  ન્યાસમુત્તમમ્ ।
ન્યસેદ્ભૈરવમઙ્ગુષ્ઠે  તર્જન્યાં ભીમદર્શનમ્॥ ૪૨॥
ભૂતશ્રેષ્ઠં મધ્યમાયામનામ્યાં ભૂતનાયકમ્ ।
કનિષ્ઠિ કાય ક્ષત્રિયં ક્ષેત્રપાલં કરદ્વયે॥ ૪૩॥
ક્ષેત્રજ્ઞં દિગ્દિશાયાં વૈ ભૈરવં સર્વતઃ પુનઃ ।
અથાઙ્ગન્યાસાઃ  ।
ભૈરવં શિરસિ ન્યસ્ય લલાટે ભીમદર્શનમ્॥ ૪૪॥
નેત્રયોર્ભૂતહનનં સારમેયાનુગં ભ્રુવોઃ ।
કર્ણયોર્ભૂતનાથં ચ પ્રેતવાહં કપોલયોઃ॥ ૪૫॥
નાસાપુટોષ્ઠયોશ્ચૈવ ભસ્માઙ્ગસર્પભૂષણમ્  ।
અનાદિનાથમાસ્યે ચ શક્તિહસ્તં ગલે ન્યસેત્॥ ૪૬॥
સ્કન્ધયોર્દૈત્યશમનં બાહ્વોરતુલતેજસમ્ ।
પાણ્યોઃ કપાલિનં ન્યસ્ય હૃદયે મુણ્ડમાલિનમ્॥ ૪૭॥

શાન્તં વક્ષસ્થલે ન્યસ્ય સ્તનયોઃ કામચારિણમ્ ।
ઉદરે ચ સદા તુષ્ટં ક્ષેત્રેશં પાર્શ્વયોસ્તથા॥ ૪૮॥
ક્ષેત્રપાલં પૃષ્ઠદેશે ક્ષેત્રજ્ઞં નાભિદેશકે ।
પાપૌઘનાશનં કટ્યાં બટુકં લિઙ્ગદેશકે  ॥ ૪૯॥
ગુદે રક્ષાકરં ન્યસ્ય તથોવોં રક્તપાયિનમ્ ।
જાનુનોર્ઘુર્ઘુરારાવં જઙ્ઘયો  રક્તપાયિનમ્॥ ૫૦॥
ગુલ્ફયોઃ પાદુકાસિદ્ધં પાદપૃષ્ઠે સુરેશ્વરમ્ ।
આપાદમસ્તકં ચૈવ આપદુદ્ધારકં તથા॥ ૫૧॥
“ઓં હ્રીં   ક્ષ્મૌં બ્રૌં હ્રીં   ૐ સ્વાહા આપદુદ્ધારણભૈરવાય નમઃ॥ “॥
અનેન વ્યાપકમ્ ।
પૂર્વં ડમરુહસ્તં ચ દક્ષિણે દણ્ડધારિણમ્ ।
ખડ્ગહસ્તં પશ્ચિમાયાં ઘણ્ટાવાદિનમુત્તરે॥ ૫૨॥
આગ્રેય્યામગ્નિવર્ણે ચ નૈરૃત્યાં ચ દિગમ્બરમ્ ।
વાયવ્યાં સર્વભૂતસ્થમીશાન્યાં ચાષ્ટસિદ્ધિદમ્॥ ૫૩॥
ઊર્ધ્વે ખેચારિણં ન્યસ્ય પાતાલે રૌદ્રરૂપિણમ્ ।
એવં વિન્યસ્ય દેહેષુ કગઙ્ગેષુ  તતો ન્યસેત્॥ ૫૪॥
રુદ્રમઙ્ગુષ્ઠયોર્ન્યસ્ય  તર્જન્યોસ્તુ શિખીસખમ્ ।
શિવં મધ્યમયોર્ન્યસ્યાનામિક્યોસ્તુ ત્રિશૂલિનમ્॥ ૫૫॥
બ્રહ્માણં તુ કનિષ્ઠાયાં તલયોસ્ત્રિપુરાન્તકમ્ ।
માંસાશિનં કરાયે તુ કરપૃષ્ઠે દિગમ્બરમ્॥ ૫૬॥
હૃદયે ભૂતનાથાય આદિનાથાય મૂર્દ્ધનિ ।
આનન્દપદપૂર્વાય નાથાયાથ શિખાસુ ચ॥ ૫૭॥
સિદ્ધશાબરનાથાય કવચે વિન્યસેત્તથા ।
સહજાનન્દનાથાય ન્યસેન્નેત્રત્રયે તથા॥ ૫૮॥
શ્રીમદાનન્દનાથાય અસ્ત્રે ચૈવ પ્રયોજયેત્ ।
બીજપૂર્વોદ્ધૃતં મન્ત્રં ન્યાસં કુર્યાદ્વિચક્ષણઃ॥ ૫૯॥
દેવીબીજાદૃતે બ્રૂયાત્સિદ્ધિર્ભવતિ નાન્યથા ।
એવં ન્યાસવિધિં  કૃત્વા  ધ્યાયેચ્ચ તદનન્તરમ્॥ ૬૦॥

ધ્યાનં તસ્ય પ્રવક્ષ્યામિ યથા ધ્યાત્વા પઠેન્નરઃ॥ ૬૧॥
અથ ત્રિગુણાત્મકં ધ્યાનમ્ ।
શુદ્ધસ્ફટિકસઙ્કાશં સહસ્રાદિત્યવર્ચસમ્ ।
નીલજીમૂત સઙ્કાશં નીલાઞ્જનસમપ્રભમ્॥ ૬૨॥
અષ્ટબાહું  ત્રિનયનં ચતુર્બાહું  દ્વિવાહુકમ્  ।
દંષ્ટ્રાકરાલવદનં  નૃપુરારાવસઙ્કુલમ્॥ ૬૩॥
ભુજઙ્ગમેખલં  દેવમગ્નિવર્ણશિરોરુહમ્ ।
દિગમ્બર કુમારેશં બટુકાખ્યં મહાબલમ્॥ ૬૪॥
ખટ્વાઙ્ગમસિપાશં  ચ શૂલં દક્ષિણભાગતઃ ।
ડમરું ચ કપાલં ચ વરદં ભુજગં તથા॥ ૬૫॥
આત્મવર્ણસમોપેતં સારમેયસમન્વિતમ્॥ ૬૬॥
અથ સાત્ત્વિકં ધ્યાનમ્ ।
વન્દે બાલં સ્ફટિકસદૃશં કુણ્ડલોદ્ભાસિતાઙ્ગં
દિવ્યાકલ્પૈર્નવમણિમયૈઃ કિઙ્કિણીનૂપુરાઢ્યૈઃ ।
દીપ્તાકારં વિશદવદનં સુપ્રસન્નં ત્રિનેત્રં
હસ્તાગ્રાભ્યાં બટુકસદૃશં શૂલદણ્ડોપધાનમ્॥ ૬૭॥
અથ રાજસં ધ્યાનમ્ ।
ઉદ્યદ્ભાસ્કરસન્નિભં ત્રિનયનં રક્તાઙ્ગરાગસ્ત્રજં
સ્મેરાસ્યં વરદં કપાલમભયં શૂલં દધાનં કરૈઃ ।
નીલગ્રીવમુદારભૂષણયુતં શીતાંશુખણ્ડોજ્જ્વલં
બન્ધૂકારુણવાસસં ભયહરં દેવં સદા ભાવયે॥ ૬૮॥
અથ તામસં ધ્યાનમ્ ।
ધ્યાયેન્નીલાદિકાન્તં શશિ શકલઘરં મુણ્ડમાલં મહેશં
દિગ્વસ્ત્ર પિઙ્ગકેશં  ડમરુમથ સૃણિં  ખડ્ગપાશાભયાનિ ।
નાગં ઘણ્ટાં કપાલં કરસરસિરુહૈર્બિભ્રતં   ભીમદંષ્ટ્રં
દિવ્યાકલ્પં ત્રિનેત્રં મણિમયવિલસકિઙ્કિણીનૂપુરાઢયમ્॥ ૬૯॥
અથ સાધારણં ધ્યાનમ્ ।
કરકલિતકપાલઃ કુણ્ડલીદણ્ડપાણિસ્તરુણતિમિરનીલો વ્યાલયજ્ઞોપવીતી ।

ઋતુસમયસપર્યાવિઘ્નવિચ્છેદહેતુર્જયતિ બટુકનાથઃ સિદ્ધિદઃ સાધકાનામ્॥ ૭૦॥
આનીલકુન્તલમલક્તકરક્તવર્ણં મૌનીકૃતં કૃતમનોજ્ઞ મુખારવિન્દમ્ ।
કલ્યાણકીર્તિકમનીયકપાલપાણિં    વન્દે મહાબટુકનાથમભીષ્ટસિદ્ધ્યૈ॥ ૭૧॥
આનનસર્વગીર્વાણશિરોભૃગાઙ્ગસઙ્ગિનમ્   ।
ભૈરવસ્ય પદામ્ભોજં ભૂયોઽસ્ય નૌમિ ભૂતયે॥ ૭૨॥
ધ્યાત્વા જપેત્સુસન્દૃષ્ટઃ સર્વાન્કામાનવાપ્નુયાત્ ।
આયુરારોગ્યમૈશ્વર્યં સિદ્ધાર્થે વિનિયોજયેત્॥ ૭૩॥
સાધકઃ સર્વલોકેષુ સત્યં સત્યં ન સંશયઃ ।
લક્ષવારં જપેન્મન્ત્રં હોમં કુર્યાદ્યથાવિધિ॥ ૭૪॥
ૐઅસ્ય શ્રી બટુકભૈરવસ્તોત્રમન્ત્રસ્ય બૃહદારણ્યક ઋષિઃ ।
અનુષ્ટુપ છન્દઃ । શ્રીબટુકભૈરવો દેવતા ।
અષ્ટબાહુમિતિ  બીજમ્ ।
ત્રિનયનમિતિ શક્તિઃ ।
પ્રણવઃ કીલકમ્ ।
મમાભીષ્ટસિદ્ધ્યર્થે જપે વિનિયોગઃ ।
બૃહદારણ્યકઋષયે નમઃ શિરસિ ।
અનુષ્ટુપ્છન્દસે  નમઃ મુખે ।
બટુકભૈરવદેવતાયૈ નમઃ હૃદયે ।
અષ્ટબાહુમિતિ  બીજાય નમઃ ગુહ્યે ।
ત્રિનયનમિતિ શક્તયે નમઃ પાદયોઃ ।
ૐ કીલકાય નમઃ નાભૌ ।
ૐ વિનિયોગાય નમઃ સર્વાઙ્ગે  ।
ૐ હ્રાં  બાં ઈશાનઃ સર્વવિદ્યાનામીશ્વરઃ સર્વભૂતાનાં
બ્રહ્માધિપતિર્બ્રહ્મણોઽધિપતિર્બ્રહ્મા શિવો મે અસ્તુ સદાશિવોમ્ ।
અઙ્ગુષ્ઠાભ્યાં  નમઃ ।
ૐ હ્રીં   બીં  તત્પુરુષાય વિદ્મહે મહાદેવાય ધીમહિ ।
તન્નો રુદ્રઃ પ્રચોદયાત્ ।
તર્જનીભ્યાં નમઃ॥
ૐ હૂં  બૂં અઘોરેભ્યોઽથ ઘોરેભ્યો ઘોરઘોરતરેભ્યઃ ।
સર્વેભ્યઃ સર્વશર્વેભ્યો નમસ્તે અસ્તુ રુદ્રરૂપેભ્યઃ ।

મધ્યમાભ્યાં નમઃ॥
ૐ હૈં બૈં વામદેવાય નમો જ્યેષ્ઠાય નમઃ શ્રેષ્ઠાય નમો રુદ્રાય
નમઃ કાલાય નમઃ કલવિકરણાય નમો બલવિકરણાય નમો બલાય
નમો બલપ્રમથનાય નમઃ સર્વભૂતદમનાય નમો મનોન્મનાય નમઃ ।
અનામિકાભ્યાં નમઃ॥
ૐ હ્રૌં  બૌં સદ્યોજાતં પ્રપદ્યામિ સદ્યોજાતાય વૈ નમોનમઃ ।
કનિષ્ટિકાભ્યાં નમઃ॥
ૐ હ્રઃ  બઃ પઞ્ચવક્રાય મહાદેવાય નમઃ ।
કરતલકરપૃષ્ઠાભ્યાં નમઃ ।
અથ હૃદયાદિન્યાસઃ ।
ૐ હ્રાં  બાં ઈશાનઃ હૃદયાય નમઃ ।
ૐ હ્રીં   બીં  તત્પુરુષાય શિરસે સ્વાહા ।
ૐ હૂં  બૂં અઘોરાય શિખાયૈ વૈષટ્ ॥
ૐ હ્રૈં  બૈં વામદેવાય કવચાય હુમ્ ।
ૐ હ્રૌં  બૌં સદ્યોજાતાય નેત્રત્રયાય વૌષટ્ ।
ૐ હ્રઃ  બઃ પઞ્ચવક્રાય મહાદેવાય નમઃ અસ્ત્રાય ફટ્ ।
અથ દેહન્યાસઃ ।
ૐ હ્રીં   ભૈરવાય નમઃ મૂર્ધ્નિ  ।
ૐ હ્રીં   ભીમદર્શનાય નમઃ લલાટે ।
ૐ હ્રીં   ભૂતાશ્રયાય નેત્રયોઃ ।
ૐ હ્રીં   ભૂતનાયકાય કર્ણયોઃ ૐ હ્રીં   ત્રિશૂલાય નાસિકાયામ્ ।
ૐ હ્રીં   રક્તપાય જિહ્વાયામ્ ।
ૐ હ્રીં   નાગહારનાગયજ્ઞોપવીતિને કણ્ઠમધ્યે ।
ૐ હ્રીં   ક્ષેત્રજ્ઞાય કરયોઃ ।
ૐ હ્રીં   ક્ષેત્રપાલાય હૃદયે ।
ૐ હ્રીં   ક્ષેત્રદાય નાભૌ ।
ૐ હ્રીં   સર્વાઘનાશનાય કટ્યામ્ ।
ૐ હ્રીં   ત્રિનેત્રાય ઊર્વોઃ ।
ૐ હ્રીં   રક્તપાયિને જઙ્ઘયોઃ  ।
ૐ હ્રીં   દેવદેવેશાય સર્વાઙ્ગે  ।

અથ કરન્યાસઃ -
ૐ હ્રીં   ભૈરવાય અઙ્ગુષ્ઠાભ્યાં  નમઃ॥
ૐ હ્રીં   ભીમદર્શનાય તર્જનીભ્યાં નમઃ॥
ૐ હ્રીં   ભૂતશ્રેષ્ઠાય મધ્યમાભ્યાં નમઃ॥
ૐ હ્રીં   ભૂતનાયકાય અનામિકાભ્યાં નમઃ॥
ૐ હ્રીં   ક્ષત્રિયાય કનિષ્ઠિકાભ્યાં નમઃ॥
ૐ હ્રીં   ક્ષેત્રપાલાય કરતલકરપૃષ્ઠાભ્યાં નમઃ॥
ૐ હ્રીં   ક્ષેત્રજ્ઞાય દિગ્દિશાયામ્ ।
ૐભૈરવાય સર્વાઙ્ગે  ।
અથાઙ્ગન્યાસઃ  ।
ૐ હ્રીં   ભૈરવાય શિરસિ ।
ૐ હ્રીં   ભીમદર્શનાય લલાટે ।
ૐ હ્રીં   ભૂતહનનાય નેત્રયોઃ ।
ૐ હ્રીં   સારમેયાનુગાય ભ્રુવોઃ ।
ૐ હ્રીં   ભૂતનાથાય કર્ણયોઃ ।
ૐ હ્રીં   પ્રેતવાહકાય કપોલયોઃ ।
ૐ હ્રીં   ભસ્માઙ્ગાય  નાસાપુટે ।
ૐ હ્રીં   સર્પભૂષણાય ઓષ્ઠયોઃ ।
ૐ હ્રીં  આદિનાથાય મુખે ।
ૐ હ્રીં   શક્તિહસ્તાય ગલે ।
ૐ હ્રીં   દૈત્યશમનાય સ્કન્ધયોઃ ।
ૐ હ્રીં   અતુલતેજસે બાહ્વોઃ ।
ૐ હ્રીં   કપાલિને કરયોઃ ।
ૐ હ્રીં   મુણ્ડમાલિને નમઃ હૃદયે ।
ૐ હ્રીં   શાન્તાય વક્ષસ્થલે ।
ૐ હ્રીં   કામચારિણે નમ સ્તનયોઃ ।
ૐ હ્રીં   સદાતુષ્ટાય ઉદરે ।
ૐ હ્રીં   ક્ષેત્રેશાય પાર્શ્વયોઃ ।
ૐ હ્રીં   ક્ષેત્રપાલાય પૃષ્ઠે ।
ૐ હ્રીં   ક્ષેત્રજ્ઞાય નાભૌ ।

ૐ હ્રીં   પાપૌઘનાશનાય કટ્યામ્ ।
ૐ હ્રીં   બટુકાય લિઙ્ગે ॥
ૐ હ્રીં   રક્ષાકરાય ગુદે ॥
ૐ હ્રીં   રક્તલોચનાય ઊર્વોઃ ।
ૐ હ્રીં   ઘુર્ઘુરાય જાનુનોઃ॥
ૐ હ્રીં   રક્તપાયિને૦ જઙ્ઘયોઃ ॥
ૐ હ્રીં   સિદ્ધપાદુકાય ગુલ્ફયોઃ॥
ૐ હ્રીં   સુરેશ્વરાય પાદપૃષ્ઠે ॥
ૐ હ્રીં  આપદુદ્ધારકાય આપાદતલમસ્તકપર્યન્ત ન્યસેત્ ।
ૐ હ્રીં   ક્ષ્મ્રૌં બૌં હ્રીં   ૐ સ્વાહા આપદુદ્ધારણભૈરવાય નમઃ ।
અનેન સર્વાઙ્ગે  વ્યાપકં કુર્યાત્ ।
અથ દિઙ્ન્યાસઃ  ।
ૐ હ્રીં   ડમરુહસ્તાય નમઃ પૂર્વે ।
ૐ હ્રીં   દણ્ડધારિણે નમઃ દક્ષિણે॥
ૐ હ્રીં   ખડ્ગહસ્તાય પશ્ચિમે॥
ૐ હ્રીં   ઘણ્ટાવાદિને ઉત્તરે॥
ૐ હ્રીં   અગ્નિવણીય આગ્નેય્યામ્॥
ૐ હ્રીં   દિગમ્બરાય નિરૃત્યે॥
ૐ હ્રીં   સર્વભૂતસ્થાય વાયવ્યે॥
ૐ હ્રીં   અષ્ટસિદ્ધિદાય ઈશાન્યે॥
ૐ હ્રીં   ખેચારિણે ઊર્ધ્વમ્ ।
ૐ હ્રીં   રૌદ્રરૂપિણે પાતાલે ।
અથ કરન્યાસઃ॥
ૐ હ્રીં   ભૈરવાય અઙ્ગુષ્ઠાભ્યાં  નમઃ॥
ૐ હ્રીં   ભીમદર્શનાય તર્જનીભ્યાં નમઃ॥
ૐ હ્રીં   ભૂતશ્રેષ્ઠાય મધ્યમાભ્યાં નમઃ॥

ૐ હ્રીં   ભૂતનાયકાય અનામિકાભ્યાં નમઃ॥
ૐ હ્રીં   ક્ષત્રિયાય કનિષ્ઠિકાભ્યાં નમઃ॥
ૐ હ્રીં   ક્ષેત્રપાલાય કરતલકરપૃષ્ઠાભ્યાં નમઃ॥
ૐ હ્રીં   રુદ્રાય નમઃ અઙ્ગુષ્ઠાભ્યામ્ ॥
ૐ હ્રીં   શિખીસખાય નમઃ તર્જનીભ્યામ્॥
ૐ હ્રીં   શિવાય નમઃ મધ્યમાભ્યામ્॥
ૐ હ્રીં   ત્રિશૂલિને નમઃ અનામિકાભ્યામ્॥
ૐ હ્રીં   બ્રહ્મણે નમઃ કનિષ્ઠિકાભ્યામ્॥
ૐ હ્રીં   ત્રિપુરાન્તકાય નમઃ કરતલયોઃ ।
ૐ હ્રીં   માંસાશિને નમઃ કરાગ્રેષુ ।
ૐ હ્રીં   દિગમ્બરાય નમઃ કરપૃષ્ઠયોઃ ।
અથ ષડઙ્ગન્યાસઃ  ।
ૐ હ્રીં   ભૂતનાથાય નમઃ હૃદયે ।
ૐ હ્રીં  આદિનાથાય મૂર્ધનિ ।
ૐ હ્રીં  આનન્દનાથાય શિરસે સ્વાહા॥
ૐ હ્રીં   સિદ્ધશાબરનાથાય કવચાય હુમ્॥
ૐ હ્રીં   સહજાનન્દનાથાય નેત્રત્રયાય વૌષટ્ ॥
ૐ હ્રીં   શ્રીઆનન્દનાથાય અસ્ત્રાય ફટ્ ॥
ૐઅસ્ય શ્રીબટુકભૈરવમન્ત્રસ્ય બૃહદારણ્યક ઋષિઃ ।
અનુષ્ટુપ્ છન્દઃ ।
શ્રીબટુકભૈરવો દેવતા ।
બં બીજમ્ ।
હ્રીં   શક્તિઃ ।
ૐ કીલકમ્ ।
શ્રીબટુકભૈરવ પ્રસાદસિદ્ધયર્થં સ્તોત્રાદૌ
અષ્ટોત્તરશતમૂલમન્ત્રજપે વિનિયોગઃ ।
અથ મન્ત્રન્યાસઃ ।
ૐ હ્રીં   અઙ્ગુઃ  ।

ૐ બટુકાય ન૦ ૐઆપદુદ્ધારણાય૦ મ૦ ૐ કુરુકુરુ અ૦॥ ?

અથ સકલમનોરથપ્રાપ્ત્યર્થમિદં ધ્યાનમ્ ।
શુદ્ધસ્ફટિકસઙ્કાશં સહસ્રાદિત્યવર્ચસમ્ ।
નીલજીમૂતસઙ્કાશં નીલાઞ્જનસમપ્રભમ્॥ ૭૫॥
અષ્ટબાહું  ત્રિનયનં ચતુર્બાહું  દ્વિબાહુકમ્  ।
દંષ્ટ્રાકરાલવદનં  નૂપુરારાવસઙ્કુલમ॥ ૭૬॥
ભુજઙ્ગમખિલં  દેવમગ્નિવર્ણશિરોરુહમ્ ।
દિગમ્બરં કુમારેશં બટુકાખ્યં મહાબલમ્॥ ૭૭॥
ખટ્વાઙ્ગમસિપાશં  ચ શૂલં દક્ષિણભાગતઃ ।
ડમરૂં ચ કપાલં ચ વરદં ભુજગં તથા ।
આત્મવર્ણસમોપેતં સારમેયસમન્વિતમ્॥ ૭૮॥
એવં ધ્યાત્વા “ઓં હ્રીં   ભૈરવ ભયકરહર માં રક્ષરક્ષ હું  ફટ્ સ્વાહા॥ “

ઇતિ મન્ત્રેણ પ્રાર્થયિત્વા પૂર્વોક્તયન્ત્રપીઠે આવાહનાદિમુદ્રા પ્રદર્શયેત્ ।
ષોડશોપચારૈરભ્યર્ચયેત્ ।
અથ બલિદાનમ્ ।
શુદ્ધાસન ઉપવિશ્ય ।
હાં હીં  કું એભિર્બીજૈઃ ત્રિભિરાચમ્ય મૂલેન પ્રાણાયામં કૃત્વા
દેશકાલૌ સઙ્કીર્ત્ય ।
મમાસુકફલાવાપ્તયે શ્રીબટુકપ્રીતયે બલિદાનમહં કરિષ્યે ।
ઇતિ સઙ્કપ્ય ।
ગણપતિં  દુર્ગાં રક્તૈશ્ચન્દનાક્ષતપુષ્પૈરભ્યર્ચ્ય દેવસ્યાગ્રે ત્રિકોણં
ચતુરસ્રં મણ્ડલં કૃત્વા  તત્ર ગન્ધાદ્યૈરભ્યર્ચ્ય પાત્રસ્થં
કવલાકારં સમ્પાદિતં બલિં  નિધાય ગન્ધપુષ્પાભ્યાં મૂલાન્તે બલિરૂપાય નમઃ ઇતિ બલિં  સમ્પૂજ્ય દેવં તત્ર સઞ્ચિત્ય
સમ્પૂજ્યહસ્તે જલમાદાય મૂલમન્ત્રમુચ્ચાર્ય જલં ભૂમૌ નિક્ષિપ્ય સ્વહસ્તે બલિમાદાય દેવાય સમર્પયેત્ । તતઃ સઙ્કલ્પં
કુર્યાત્ ।
મમ સકલકામના સિદ્ધયર્થે
શ્રીબટુકભૈરવસ્તોત્રસ્યૈકાદશસહસ્રપુરશ્ચરણાઙ્ગત્વેન
પ્રતિસ્તોત્રં મૂલમન્ત્રસ્યોત્તરશત સઙ્ખ્યાજપસમ્પુટિતપં
ચાશત્સઙ્ખ્યાપાઠમહં કરિષ્યે વા યથાશક્ત્યૈકપ્રભૃતિપાઠમહં
કરિષ્યે । મૂલમન્ત્રમષ્ટોત્તરશતવારં જપેત્ ।

મૂલમન્ત્રઃ ।
“ઓં હ્રીં   બટુકાય આપદુદ્ધારણાય કુરુકુરુ બટુકાય હ્રીં  ઓમ્॥ “

એવં અષ્ટોત્તરશતમૂલમંલત્રજપકૃતેન શ્રીબટુકભૈરવઃ પ્રીયતામ્ ।
બટુકાય નમસ્કૃત્ય પઞ્ચોપચારૈઃ સમ્પૂજ્ય સ્તોત્રં પઠેત્ ।
ૐ હ્રીં   ભૈરવો ભૂતનાથશ્ચ ભૂતાત્મા ભૂતભાવનઃ ।
ક્ષેત્રદઃ ક્ષેત્રપાલશ્ચ ક્ષેત્રજ્ઞઃ ક્ષત્રિયો વિરાટ્ ॥ ૭૯॥
શ્મશાનવાસી માંસાશી ખર્પ રાશી સ્મરાન્તકૃત્ ।
રક્તપઃ પાનપઃ સિદ્ધઃ સિદ્ધિદઃ સિદ્ધસેવિતઃ॥ ૮૦॥
કઙ્કાલઃ કાલશમનઃ કલાકાષ્ઠાતનુઃ કવિઃ ।
ત્રિનેત્રો બહુનેત્રશ્ચ તથા પિઙ્ગલલોચનઃ ॥ ૮૧॥
શૂલપાણિઃ ખડ્ડપાણિઃ કઙ્કાલી ધૂમ્રલોચનઃ ।
અભીરુર્ભૈરવીનાથો ભૂતપો યોગિનીપતિઃ॥ ૮૨॥
ધનદો ધનહારી ચ ધનવાન્પ્રીતિભાવિતઃ ।
નાગહારો નાગપાશો વ્યોમકેશઃ કપાલભૃત્॥ ૮૩॥
કાલઃ કપાલમાલી ચ કમનીયઃ કલાનિધિઃ ।
ત્રિલોચનો જ્વલન્નેત્રસ્ત્રિશિખી ચ ત્રિલોકપઃ॥ ૮૪॥
ત્રિનેત્રતનયો ડિમ્ભઃ શાન્ત શાન્તજનપ્રિયઃ ।
બટુકો બટુવેશશ્ચ ખટ્વાઙ્ગવરધારકઃ ॥ ૮૫॥
ભૂતાધ્યક્ષઃ પશુપતિર્ભિક્ષુકઃ   પરિચારકઃ ।
ધૂર્તો દિગમ્બરઃ શૂરો હરિણ પાણ્ડુલોચનઃ॥ ૮૬॥
પ્રશાન્તઃ શાન્તિદઃ સિદ્ધઃ શઙ્કરઃ પ્રિયબાન્ધવઃ ।
અષ્ટમૂર્તિર્નિધીશશ્ચ     જ્ઞાનચક્ષુસ્તપોમયઃ॥ ૮૭॥
અષ્ટાધારઃ ષડાધારઃ સર્પયુક્તઃ શિખીસખઃ ।
ભૂધરો ભૂધરાધીશો ભૂપતિર્ભૂધરાત્મજઃ॥ ૮૮॥
કઙ્કાલધારી મુણ્ડી ચ નાગયજ્ઞોપવીતવાન્ ।
જૃમ્ભણો  મોહન સ્તમ્ભી મારણઃ ક્ષોભણસ્તથા॥ ૮૯॥
શુદ્ધનીલાઞ્જનપ્રખ્યો દૈત્યહામુણ્ડભૂષિતઃ ।
બલિભુગ્બલિભુડ્નાથો બાલો બાલપરાક્રમઃ॥ ૯૦॥

સર્વાપત્તારણો દુર્ગો દુષ્ટભૂતનિષેવિતઃ ।
કામી કલાનિધિઃ કાન્તઃ કામિનીવશદ્વશી॥ ૯૧॥
સર્વસિદ્ધિપ્રદો વૈદ્યો પ્રભુર્વિષ્ણુરિતીવ   હિ ।
અષ્ટોત્તરશતં નામ્નાં ભૈરવસ્ય મહાત્મનઃ॥ ૯૨॥
મયા તે કથિતં દેવિ રહસ્યં સર્વકામદમ્ ।
ય ઇદં પઠતિ સ્તોત્રં નામાષ્ટશતમુત્તમમ્॥ ૯૩॥
ન તસ્ય દુરિતં કિઞ્ચિન્ન ચ ભૂતભયં તથા ।
ન ચ મારીભયં તસ્ય ગૃહરાજભયં તથા॥ ૯૪॥
ન શત્રુભ્યો ભયં ક્વાપિ પ્રાપ્નુયાન્માનવઃ ક્વચિત્ ।
પાતકાનાં ભયં નૈવ પઠેત્સ્તોત્રમનુત્તમમ્॥ ૯૫॥
મારીભયે રાજભયે તથા ચૌરાગ્નિજે ભયે ।
ઉત્પત્તિકે મહાઘોરે તથા દુઃસ્વપ્નદર્શને॥ ૯૬॥
બન્ધને ચ તથા ઘોરે પઠેત્સ્તોત્રમનન્યધીઃ ।
સર્વે પ્રશમનં યાતિ ભયં ભૈરવકીર્તનાત્॥ ૯૭॥
એકાદશસહસ્રં તુ પુરશ્ચરણમુચ્યતે ।
યસ્ત્રિસન્ધ્યં પઠેદ્દેવિ સંવત્સરમતન્દ્રિતઃ॥ ૯૮॥
સ સિદ્ધિં  પ્રાપ્નુયાદિષ્ટાં દુર્લભામપિ માનવઃ ।
ષણ્માસં ભૂમિકામસ્તુ જપિત્વા પ્રાપ્નુયાન્મહીમ્॥ ૯૯॥
રાજશત્રુવિનાશાય જપેન્માસાષ્ટકં પુનઃ ।
રાત્રૌ વારત્રયં ચૈવ નાશયત્યેવ શાત્રવાન્॥ ૧૦૦॥
જપેન્માસત્રયં મર્ત્યો રાજાનં વશમાનયેત્ ।
ધનાર્થી ચ સુતાર્થી ચ દારાર્થી યસ્તુ માનવઃ॥ ૧૦૧॥
જપેન્માસત્રયં દેવિ વારમેકં તથા નિશિ ।
ધનં પુત્રં તથા દારાન્પ્રાપ્નુયાન્નાત્ર સંશયઃ॥ ૧૦૨॥
રોગી રોગાત્પ્રમુચ્યેત બદ્ધો મુચ્યેત બન્ધનાત્ ।
ભીતો ભયાત્પ્રમુચ્યેત દેવિ સત્યં ન સંશયઃ॥ ૧૦૩॥
નિગડૈશ્ચાપિ બદ્ધૌ યઃ કારાગારે નિપાતિતઃ ।
શ‍ૃઙ્ખલાબન્ધનં  પ્રાપ્તં પઠેચ્ચૈવ દિવાનિશમ્॥ ૧૦૪॥

યં યં ચિન્તયતે કામં તં તં પ્રાપ્નોતિ નિશ્ચિતમ્ ।
અપ્રકાશ્યં પરં ગુહ્યં ન દેયં યસ્ય કસ્યચિત્॥ ૧૦૫॥
સુકુલીનાય શાન્તાય ૠજવે દમ્ભવર્જિતે   ।
દદ્યાત્સ્તોત્રમિદં પુણ્યં સર્વકામફલપ્રદમ્॥ ૧૦૬॥
ઇતિ શ્રુત્વા તતો દેવી નામાષ્ટશતમુત્તમમ્ ।
જજાપ પરયા ભક્ત્યા સદા સર્વેશ્વરેશ્વરિ॥ ૧૦૭॥
ભૈરવસ્ય પ્રદૃષ્ટોઽભૂત્સર્વલોકમહેશ્વરઃ ।
વરં દદાતિ ભક્તેભ્યો પઠેત્સ્તોત્રમનન્યધીઃ॥ ૧૦૮॥
સન્તોષં પરમં પ્રાપ્ય ભૈરવસ્ય મહાત્મનઃ॥ ૧૦૯॥
વારં વારં ભુવનજનની પ્રોચ્યતે સાધુવાદઃ
સત્યં સત્યં જગતિ સકલે ભૈરવો દેવ એકઃ ।
યાં યાં સિદ્ધિં  ભુવનજઠરે કામયેન્માનવો ય-
સ્તાં તાં સિદ્ધિં  વિતરતિ સદા ભૈરવઃ સુપ્રસન્નઃ॥ ૧૧૦॥
પાણિભ્યાં પરિતઃ પ્રપીડ્ય સુદૃઢં નિશ્ચોત્ય નિશ્ચોત્ય ચ
બ્રહ્માણ્ડં સકલં પ્રચાલિતરસાલોચ્ચૈઃ ફલાભં મુહુઃ  ।
પાયમ્પાયમપાયયત્રિજગતિ ઉન્મત્તવત્તૈ રસે-
ર્નૃત્યંસ્તાણ્ડવમમ્બરેણ શિરસા પાયાન્મહાભૈરવઃ॥ ૧૧૧॥
બિભ્રાણઃ શુભ્રવર્ણં દ્વિગુણનવભુજં પઞ્ચવક્ત્રં ત્રિનેત્રં
જ્ઞાનં મુદ્રેન્દ્રશસ્ત્રં સવિષમસુતકં (૧)શઙ્ખભૈષજ્યચાપમ્ ।
શૂલં ખટ્વાઙ્ગબાણાન્ડમરુમસિગદાવહ્નિમારોગ્યમાલા -
મિષ્ટાભીતિં  ચ દોર્ભિર્જયતિ  ખલુ મહાભૈરવઃ સર્વસિદ્ધ્યૈ॥ ૧૧૨॥
ક્વાકાશઃ ક્વ સમીરણઃ ક્વ દહનઃ ક્વાપશ્ચ વિશ્વં ભરઃ
ક્વ બ્રહ્મા ક્વ જનાર્દનઃ ક્વ તરણિઃ ક્વેન્દુશ્ચ દેવાસુરાઃ ।
કલ્પાન્તેભદિશાટનપ્રમુદિતઃ શ્રીસિદ્ધયોગીશ્વરો
ક્રીડાનાટકનાયકો વિજયતે દેવો મહાભૈરવઃ॥ ૧૧૩॥
લિખિત્વા પરયા ભક્ત્યા ભૈરવસ્તોત્રમુત્તમમ્ ।
અષ્ટાનાં બ્રાહ્મણાનાં ચ દેયં પુસ્તકમાદરાત્॥ ૧૧૪॥
યાન્યાન્સમીહતે કામાંસ્તાંસ્તાન્માપ્નોત્યસંશયમ્ ।

ઇહ લોકે સુખં પ્રાપ્ય પુસ્તકસ્ય પ્રસાદતઃ ।
શિવલોકમનુ પ્રાપ્ય શિવેન સહ મોદતે॥ ૧૧૫॥
લિખિત્વા ભૂર્જપત્રે તુ ત્રિલોહપરિવેષ્ટિતમ્ ।
સૌમ્યે ચ વસ્તુવસને કર્પટે ચ સુશોભને॥ ૧૧૬॥
કરે બાહૌ ગલે કટ્યાં મૂર્ધ્નિ  ત્રિલોહ ગોપિતમ્ ।
યસ્તુ ધારયતે સ્તોત્રં સર્વત્ર જયમાપ્નુયાત્॥ ૧૧૭॥
ઇતિ શ્રીહરિકૃષ્ણવિનિર્મિતે   બૃહજ્જ્યોતિષાર્ણવે ધર્મસ્કન્ધે
ઉપાસનાસ્તબકે શ્રીબટુકભૈરવોપાસનાધ્યાયે
રુદ્રયામલોક્તાપદુદ્ધારક શ્રી બટુકભૈરવસ્તોત્રનિરૂપણં
નામ પ્રકરણમેકાદશમ્॥ ૧૧॥

